
[aiiija]] In urbem Noribergam inlustratam

per Eobanum Hessum
praefatio.

Vos mihi prima novi date carminis orsa Camenae,

Quae colitis placidum Pegnesi divitis amnem
Norida lustrantes circum genialibus urbem
Deliciis cultamque nova statione tenentes

5 Hercyniam sterili iamdudum adsuescitis orae
Oblitae patrios colles, Heliconia regna
Et nemus Aonium et sacrae Permessidos undas:
Dicam opus aeternum vestro memorabile cantu
Vrbis, Teutonici gqua non est altera regni

10 Nobilis aut opulenta magis vel fortior armis

=

Legibus aut sanctis instructior, inclita cuius

Res ita civili florescit publica cultu,

Vt non ulla magis concordia debeat ulli.

Nixa bonis populo radicibus illa, bonorum
5 Aucta magistratum meritis virtute fideque

